ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
_____ 2021 թվականի    N ____Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ՈՒ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ
ՀԱՏԿԱՑՆԵԼՈՒ ՄԱՍԻՆ
 
«Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի 9-րդ հոդվածի 6-րդ մասի համապատասխան` Հայաստանի Հանրապետության կառավարությունը  որոշում է.

1. Հայաստանի Հանրապետության արտակարգ իրավիճակների նախարարությանը հատկացնել 114154.4 հազար դրամ` «Պահուստ» պետական ոչ առևտրային  կազմակերպության ավելացված արժեքի հարկի գծով առաջացած հարկային պարտավորությունը վճարելու նպատակով:

2. «Հայաստանի Հանրապետության 2021 թվականի պետական բյուջեի մասին» օրենքում և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման NN 2, 3, 4, 5, 9 և 9.1 հավելվածներում կատարել լրացումներ ու փոփոխություններ՝ համաձայն NN 1, 2, 3, 4, 5, 6 և 7 հավելվածների:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ << ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ՈՒ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ
ՀԱՏԿԱՑՆԵԼՈՒ ՄԱՍԻՆ>>  ՈՐՈՇՄԱՆ ՆԱԽԱԳԾԻ
1. Իրավական ակտի ընդունման անհրաժեշտությունը.

ՀՀ կառավարության 2020 թվականի հունիսի 18-ի N973-Ա որոշման համաձայն Հայաստանի Հանրապետության օրենսդրությամբ սահմանված կարգով «Պահուստ» պետական ոչ առևտրային  կազմակերպությունը  գտնվում է լուծարային ընթացակարգում: Հայաստանի Հանրապետության կառավարության որոշումն ընդունելու անհրաժեշտությունը պայմանավորված է «Պահուստ» պետական ոչ առևտրային  կազմակերպության ավելացված արժեքի հարկի (ներառյալ՝ տույժերի և  տուգանքների) գծով առաջացած հարկային պարտավորությունները փոխհատուցելու անհրաժեշտությամբ:
2. Ընթացիկ իրավիճակը և առաջարկվող կարգավորումների բնույթը.

Որոշման նախագծով նախատեսվում է Հայաստանի Հանրապետության արտակարգ իրավիճակների նախարարությանը պետական բյուջեից հատկացնել համապատասխան գումարներ «Պահուստ» պետական ոչ առևտրային  կազմակերպության 2016-2018 թվականների ավելացված արժեքի հարկի (ներառյալ՝ տույժերի և  տուգանքների) գծով առաջացած հարկային պարտավորությունները  մարելու նպատակով, քանի որ 2016-2018 թվականներին  ՀՀ բյուջեներում  <<Ընթացիկ դրամաշնորհներ պետական և համայնքների ոչ առևտրային կազմակերպություններին> 463700 հոդվածով հաստատված գումարներում հաշվի չեն առնվել ԱԱՀ-ի գումարները, որոնք պետք է հաշվարկվեին`  հիմք ընդունելով  թիվ ՀՕ-118 ՀՀ օրենքը  Ավելացված արժեքի մասին և 01.01.2018 թվականից ուժի մեջ մտած ՀՕ-165-Ն ՀՀ հարկային օրենսգիրքի 59 հոդվածը: 2018 թվականին ՀՀ ԱԻ նախարարության կողմից ներկայացվել է ՀՀ կառավարության որոշման նախագիծ, սակայն ՀՀ ֆինանսների նախարարությունը դեմ է եղել այդ նախագծի ընդունմանը, հիմնավորելով, որ այդ խնդիրը վերաբերվում է բոլոր ՊՈԱԿ-ներին և իրենց կողմից քննարկվում են համանման խնդիրների  համակարգային լուծման տարբերակները: Սակայն խնդիրը որևէ լուծում չի ստացել  / գրության կրկնօրինակը կցվում է/:   
ՀՀ կառավարության 2020 թվականի հունիսի 18-ի N973-Ա որոշման համաձայն Հայաստանի Հանրապետության օրենսդրությամբ սահմանված կարգով պետք է լուծարվի «Պահուստ» պետական ոչ առևտրային  կազմակերպությունը: Այդ գործընթացի շրջանակներում ՀՀ պետական եկամուտների կոմիտեի կողմից սահմանված կարգով իրականացված բյուջեի հետ փոխհարաբերությունների և հարկային մարմնի կողմից վերահսկվող ՀՀ օրենսդրության առանձին պահանջների կատարման ճշտության ստուգման (համալիր հարկային ստուգման) արդյունքներով ընկերության նկատմամբ առաջադրվել են ԱԱՀ-ի գծով պարտավորություններ, որոնք առաջացել են հարկային օրենսդրության հետևանքով: Այդ պարտավորությունները վերաբերում են ընկերության կողմից պետական բյուջեից ստացված դրամաշնորհների հաշվին իրականացված ծառայությունների մասով ԱԱՀ-ի գծով, ինչպես նաև հարկային օրենսդրու​թյամբ սահմանված կարգով այդ պարտավորությունների մասով պատասխանատվության կիրառման արդյունքում առաջադրված գումարներին: Կցվում է  ՀՀ պետական եկամուտների կոմիտեի 11.11.20 թվականի  թիվ 3003794 ակտը:
3.Ակնկալվող արդյունքը.

Որոշման նախագծի ընդունմամբ «Պահուստ» պետական ոչ առևտրային  կազմակերպությանը հնարավորություն կընձեռնվի կատարել` ՀՀ պետական եկամուտների կոմիտեի 11.11.20 թվականի  թիվ 3003794 ակտով արձանագրված հարկային պարտավորության մարումը:
4.Նախագծի մշակման գործընթացում ներգրավված շահագրգիռ ինստիտուտները և անձիք.

Սույն նախագիծը մշակվել է ՀՀ արտակարգ իրավիճակների նախարարության կողմից:

5.Տեղեկատվություն ՀՀ կառավարության որոշման ընդունման կապակցությամբ այլ իրավական ակտերի ընդունման արնհրաժեշտության մասին.

«Հայաստանի Հանրապետության 2021 թվականի պետական բյուջեի մասին օրենքում և Հայաստանի Հանրապետության կառավարության 2020 թվականի դեկտեմբերի 30-ի N 2215-ն որոշման մեջ լրացումներ ու փոփոխություններ կատարելու և Հայաստանի Հանրապետության արտակարգ իրավիճակների նախարարությանը գումար հատկացնելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության այլ իրավական ակտեր ընդունել անհրաժեշտ չէ:

6.Տեղեկատվություն ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
       «Հայաստանի Հանրապետության 2021 թվականի պետական բյուջեի մասին օրենքում և  Հայաստանի Հանրապետության կառավարության 2020 թվականի դեկտեմբերի 30-ի N 2215-ն որոշման մեջ լրացումներ ու փոփոխություններ կատարելու և Հայաստանի Հանրապետության արտակարգ իրավիճակների նախարարությանը գումար հատկացնելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում նախատեսվում է եկամուտների և ծախսերի ավելացում՝  114 154.4 հազար դրամի չափով:
ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ << ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ՈՒ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ
ՀԱՏԿԱՑՆԵԼՈՒ ՄԱՍԻՆ>> ՈՐՈՇՄԱՆ ՆԱԽԱԳԾԻ
	ՀՀ ֆինանսների նախարարություն


	17 փետրվարի 2021թ.

	
	N 01/8-5/2178-2021

	1.Նախագծի ընդունման հիմնավորման մեջ նշված՝ ՊՈԱԿ-ի մոտ ԱԱՀ-ի և շահու​թա​հարկի գծով առկա հարկային պարտավորությունները հարկային օրենսդրության փոփո​խու​թյան հետևանքով առաջացած լինելու վերաբերյալ հայտնում ենք, որ հասկանալի չէ, թե հար​կա​յին օրենսդրության ինչ փոփոխության մասին է խոսքը: Բացի այդ, հայտնում ենք, որ նախա​​գծին կից ներկայացված տեղեկատվությունից ամբողջությամբ հասկանալի չէ, թե արդյոք նախագծով պահանջվող շահու​թա​հարկի գծով գումարներն առաջացել են ՀՀ պետա​կան բյու​ջեից ՊՈԱԿ-ին տրամադրված դրամաշնորհների շրջանակում իրակա​նաց​ված գոր​ծարքներից: Հետևաբար,շահու​թա​հարկի գծով առկա հարկային պարտավորությունների վերաբերյալ կարծիք հնարավոր կլինի հայտնել վերը նշված տեղեկատվության ներկայացման պայմաններում:
	Ընդունվել է:

Նախագծի հիմնավորման մեջ կատարվել է համապատասխան փոփոխություն:


	2.Ստուգման ակտի համաձայն՝ ավելաց​ված արժեքի հարկի (ներառյալ՝ տույժերի և  տուգանքների) գծով հարկային պարտա​վորու​թյուն​ները կազմում են 114,154,368.0 ՀՀ դրամ: Միաժամանակ, նախագծին կից ներկայացված` ՊՈԱԿ-ի անձնական հաշվի քաղվածքի համա​​​ձայն՝ 2021 թվականի փետրվարի 2-ի դրությամբ ՊՈԱԿ-ի հարկային պարտա​վորու​թյունները (ներառյալ՝ տույժերը և տուգանքները) կազմել են 120,152,178.0 ՀՀ դրամ, որից ԱԱՀ-ի գծով՝ 113,337,557.0 ՀՀ դրամ, շահութահարկի գծով՝ 4,255,365.0 ՀՀ դրամ, եկա​մտա​յին հարկի գծով՝ 2,421,219.0 ՀՀ դրամ (որից տույժ՝ 12,525.0 ՀՀ դրամ), սոցիալական վճարի գծով՝ 138,037.0 ՀՀ դրամ (որից տույժ՝ 714.0 ՀՀ դրամ):
    Բացի այդ, նախագծին կից ներկայացված՝  միասնական հաշվի միջոցով իրականացված գործառնությունների պատմության համաձայն՝ 2021 թվականի փետրվարի 2-ի դրությամբ ՊՈԱԿ-ի միասնական հաշ​վին մուտքագրվել է 3,981,122.0 ՀՀ դրամ, որը համակարգն ուղղել է 2016 թվականի դեկտեմ​բեր և 2017 թվականի հունվար ամսիների ԱԱՀ-ի պարտա​վո​րու​թյուն​ների մարմանը, սակայն նախագծով պահանջվող գումարի հաշվարկման մեջ նշյալ հան​գա​մանքը հաշվի չի առնվել:
Այս առումով, առաջարկում ենք ներ​կա​յացնել առկա անհամապատասխանության վերա​բեր​յալ հիմնավորումներ:
	Ընդունվել է:

Նախագծում կատարվել է համապատասխան փոփոխություն:

Պարտավորության չափը ներկայացված է ակտի ԱԱՀ-ի մասով`114154.4 հազար դրամ:



	3. Նախագծի 3-րդ կետի համաձայն՝ Հայաստանի Հանրապետության պետական եկա​մուտների կոմիտեի նախագահին հանձնարարվում է` Հայաստանի Հանրապետության պետա​կան եկամուտների կոմիտեի «Հարկային ծառայության մարմնի համակարգի և մաքսային ծառայության նյութա​կան խրախուսման և համակարգի զարգացման ֆոնդ» արտա​բյուջետայի ֆոնդի Հարկային եկա​մուտներ և պետական տուրքեր եկամտատեսակի գծով մուտքերից, եկամուտներին վա​զեց​ման եղանակով 12,015.2 հազար դրամը փոխանցել Հայաստանի Հանրապետության պետա​​​կան բյուջե` որպես, «Այլ հարկայինեկամուտներ»:
Վերոգրյալի կապակցությամբ հարկ ենք համարում նշել, որ 2019 թվականի նոյեմբերի 14-ին ՀՀ Ազգային Ժողովի կող​​​մից ընդունված՝ «Հարկային ծառայության մասին» Հայաս​տանի Հանրապետության օրենքում փոփոխություններ և լրացում կատարելու մասին» ՀՕ-227-Ն օրենքով (ուժի մեջ է մտել 2020 թվականի փետրվարի 1-ից), վերացվել է հարկային վար​չարարության իրականացման արդյունավետությունը բարձրացնելու նպատակով հար​կա​յին մարմնում գործող հարկային մարմնի նյութական խրախուսման և համակարգի զար​գաց​ման ֆոնդը:
	Ընդունվել է:

Նախագծի տեքստային մասից հանվել  է 3-րդ կետը։



	4. Ինչ վերաբերում է Նախագծի տեքստային մասին՝ ապա անհրաժեշտ է.

Նախագծի նախաբանում արված հղումը խմբագրել՝ «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի 9-րդ հոդվածի 6-րդ կետին համապատասխան։
Նախագծի տեքստային մասից հանել 2-րդ և 3-րդ կետերը։
Նախագծի N 3, N 4, N 5, N 6, N 7 հավելվածներում միջոցառման դասիչ սահմանել «11003», իսկ Նախագծի 1-ին կետում «5.1, 5.7» թվերը փոխարինել «5» թվով։

	Ընդունվել է:

Նախագծի նախաբանում արված հղումը խմբագրվել  է:

Նախագծի տեքստային մասից հանվել են 2-րդ և 3-րդ կետերը։

Նախագծում կատարվել են համապատասխան փոփոխությունները:

	ՀՀ ֆինանսների նախարարություն
	01 մարտի 2021թ.

	
	01/8-5/2853-2021

	1.Նախագծով առաջարկվում է լուծարման գործընթացում գտնվող «Պահուստ» ՊՈԱԿ-ի մոտ համալիր հարկային ստուգման արդյունքում առաջադրված շահու​թա​հարկի և ավելաց​ված արժեքի հարկի գծով հարկային պարտա​վորու​թյուն​ները (այդ թվում՝ տույ​ժերը և  տուգանքները) վճարելու նպատակով հատկացնել 114,154,400.0  ՀՀ դրամ:
	Ընդունվել է:

Նախագծում կատարվել են համապատասխան փոփոխությունները:

	2.Այդ կապակցությամբ առաջարկում ենք Նախագծով նախատեսվող աջակցությունը նոր միջոցառմամբ նախատեսելու փոխարեն՝ իրականցնել 1107 ծրագրի 11001 միջոցառման շրջանակներում։
	Ընդունվել է:

 Նախագծում կատարվել են համապատասխան փոփոխությունները:


	ՀՀ արդարադատության նախարարություն


	01 մարտի 2021թ.

	
	01/27.1/4807-2021

	1.Նախագծի վերնագրում «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ» բառերն անհրաժեշտ է փոխարինել ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ» բառերով՝ նկատի ունենալով նախագծի 1-ին կետի, նախագծով հաստատվող հավելված N1-ի, N2-ի,N3-ի և «Նորմատիվ իրավական ակտերի մասին» ՀՀ օրենքի 12-րդ հոդվածի պահանջները:
	Ընդունվել է:

Նախագծում կատարվել են համապատասխան փոփոխությունները:



	2. Նկատի ունենալով նախագծի վերնագրի դրույթները,անհրաժեշտ է Հայաստանի Հանրապետության արտակարգ իրավիճակների նախարարությանը գումար հատկացնելու վերաբերյալ դրույթներ նախատեսել նաև նախագծում: Սույն դիտողությունը բխում է նաև «Նորմատիվ իրավական ակտերի մասին» ՀՀ օրենքի 12-րդ հոդվածի 1-ինմասի պահանջներից:
	Ընդունվել է:

Նախագծում կատարվել են համապատասխան փոփոխությունները:



	  3. Նախագծի 1-ին կետում «օրենքում» բառից հետո անհրաժեշտ է լրացնել «վերաբաշխում» բառը՝ համաձայն նախագծով հաստատվող հավելված N3-ի պահանջների:
	Ընդունվել է:

Նախագծում կատարվել են համապատասխան փոփոխությունները:



	ՀՀ ֆինանսների նախարարություն


	30 մարտի  2021թ 

	
	Տեղեկանք 

 Մշտապես գործող ֆինանսատնտեսական նախարարական կոմիտեի  նիսից

	ՀՀ կառավարության որոշման նախագծի վերաբերյալ հայտնում ենք, որ անհրաժեշտ է Նախագծի NN 2, 3, 4, 6, 7 հավելվածներից հանել «առաջին եռամսյակ» սյունը։


	Ընդունվել է:

Նախագծում կատարվել են համապատասխան փոփոխությունները:



	
	
	
	
	


